
ТАҚРИЗ
ба автореферати дессертатсияи Умарзода Амриддин Сайдаҳмад дар 
мавзуи «Хусусиятҳои геополитикии амнияти об дар сиёсати хориҷии 
Ҷумҳурии Тоҷикистон», ки барои дарёфти дараҷаи илмии номзади илмҳои 
сиёсӣ аз рӯйи ихтисоси 23.00.04 - Проблемаҳои сиёсии муносибатҳои 
байналмилалӣ: инкишофи глобалӣ ва минтақавӣ пешнишод шудааст

Масъалаи идоракунии захираҳои об ва таъмини амнияти об дар 
низоми илмҳои ҷомеашиносӣ, махсусан илмҳои сиёсӣ, яке аз масъалаҳои 
рӯзмарра ва баҳсталаб маҳсуб меёбад. Таҳлилу таҳқиқи амиқи масъалаи 
мазкур вобаста ба ҷиҳатҳои назариявӣ ва амалии он дар замони муосир 
амри саривақтӣ ба ҳисоб меравад.

Аз ин лиҳоз, диссертатсияи номзадии Умарзода Амриддин 
Сайдаҳмад ба таҳлилу баррасӣ, хусусиятҳои таъмини амнияти 
геополитикии об дар ҷаҳони муосир бахшида шуда, муҳаққиқ омӯзиши 
роҳу воситаҳои самаранокии ҳимояи таҳкими амнияти геополитикии 
обро дар шароити муосир муайян намудаву доир ба мушкилоти 
ҷойдошта дар ин самт таҳлилу пешниҳодҳои муҳимму саривақтии илмӣ, 
пешниҳод намуда, як рисолаи мукаммали илмӣ анҷом додааст.

Диссертатсия аз муқаддима, ду боб, ки 6 зербобро дар бар мегирад, 
хулоса ва рӯйхати адабиёт иборат аст.

Боби якуми диссертатсия - “Асосҳои назариявӣ ва методологии 
таҳлили сиёсии масъалаҳои об” аз се зербоб иборат аст. Зербоби якуми 
он “Ҷанбаҳои назариявӣ ва методологии омӯзиши сиёсати давлатй дар 
соҳаи об” ном дошта, дар ин зербоб муҳаққиқ назару андешаҳои 
олимони хориҷӣ ва дохилро оиди мафҳуми «сиёсати об» оварда, обро 
ҳамчун унсури марказӣ ва меҳварии ҳамзистии осоиша арзёбй 
намудааст. Зербоби дуюми боби якум “Норасогии об ҳамчун таҳдид ба 
ҳамзистии осоишта: дар заминаи сиёсати байналмилалӣ” унвон дошта, ба 
таҳлили ҷанбаҳои консептуалии норасогии об бахшида шудааст.



Дар зербоби сеюми боби якум “Моҷароҳои обӣ ва хусусиятҳои сиёсии 
онҳо дар низоми нави геополитикӣ” шарҳу маънидод шуда, доир ба 
маҷароҳои оби дар низоми сиёсии олам ва тамоюлҳои асосии инкишофи 
он муносибатҳои байниҳамдигарии акторҳои асосии сиёсати ҷаҳонӣ 
мақом ва нақши онҳо дар таҳкими амнияти об баррасӣ гардидааст.

Боби дуюми диссертатсия - “Аҳаммият ва мавқеи геополитикии 
масьалаи об ва нақши он дар таҳкими имиҷи сиёсии тоҷикистон” ном 
дошта, он аз се зербоб иборат мебошад. Зербоби якуми боби мазкур 
“Танзим ва идоракунии давлатии захираҳои об ва хусусиятҳои онҳо” 
унвон дошта, муҳаққиқ дар доираи зербоби мазкур кӯшиш намудааст, ки 
идоракунии захираҳои обро мавриди таҳлил қарор диҳад.

Дар зербоби дуюми боби дуюм “Сиёсати давлатӣ дар соҳаи об ва 
ҳифзи пиряхҳо: аҳаммияти он дар таҳкими захираҲои об” мавриди 
баррасӣ ва таҳлили густурдаи илмӣ қарор дода шудааст.

Дисертант дар ин зербоб роҷеъ ба ҳифзи пиряхҳо ва сиёсати давлатӣ 
дар соҳаи об тадқиқоти арзйшманд анҷом додааст.

Зербоби сеюми боби дуюм “Мавқеи Тоҷикистон оид ба масъалаҳои 
обӣ дар Осиёи Марказӣ” ном дорад. Муҳаққиқ дар зербоби мазкур доир 
ба имиҷи байналхалқии Тоҷикистон ва нақши Ҷумҳурии Тоҷикистон дар 
ҳали масъалаҳои гидрополитикӣ тадқиқоти густурда анҷом додааст.

Навоварй ва бозёфтҳОи илмии диссертант дар автореферати 
диссертатсия тавассути муқосиаву хулосаҳои мушаххаси илмй ифода 
ёфтаанд. Дар баробари ин ҳама муҳассанот ва муваффақиятҳои илмию 
пажуҳишӣ дар автореферати диссертатсия баъзе камбудию нуқсонҳо низ 
ба мушоҳида мерасанд, ки ислоҳи онҳо арзиши диссертатсияро афзун 
менамояд.

1. Дар қисми асосии таҳқиқ, яъне, зербоби якуми боби дуюм “Танзим 
ва идоракунии давлатии захираҳои об ва хусусиятҳои онҳо” муҳтавои 
боб оварда шудааст. Хуб мешуд, агар ин қисмат дар автореферат ба 
таври бештар оварда мешуд.

2. Дар зербоби дуюми боби дуюми диссертатсия «Сиёсати давлатй 
дар соҳаи об ва ҳифзи пиряхҳо: аҳаммияти он дар таҳкими захираҳои об» 
баррасӣ гардидааст ва муҳақиқ роҷеъ ба сиёсати давлатӣ дар самти 
ҳифзи пиряхҳо дар автореферат кам равшани андохтааст.

Нуқсонҳои мавҷуда ҷузъию ислоҳшаванда буда, онҳо ба ҳеҷ ваҷҳ 
арзиши илмии автореферати диссертатсияро кам намесозанд. Хулоса, 
автореферати диссертатсияи Умарзода Амрид дин Сайдаҳмад дар мавзуи 
«Хусусиятҳои геополитикии амнияти об дар сиёсати хориҷии Ҷумҳурии 
Тоҷикистон» таҳқиқи комили илмӣ маҳсуб ёфта, ба талаботи КОА-и 
назди Президента Ҷумҳурии Тоҷикистон ҷавобгуст ва муаллифи он 
сазовори дарефти дараҷаи илмии номзади илмҳои сиёсӣ аз рӯйи 



сазовори дарёфти дараҷаи илмии номзади илмҳои сиёсӣ аз рӯйи 
ихтисоси 23.00.04 - Проблемаҳои сиёсии муносибатҳои байналмилалӣ, 
инкишофи глобалӣ ва минтақавӣ мебошад.

